
Kughbonkpicku kua
Picr
Kkele' ku nno
Na wongeh kugbonku kuu te

ma bo

Pier yé Yesu Kristo ya tond ne. U kele' kugbonku
kuu ki de' Kristo yaab ba te Asi ya tinfenm ni nno.
Bi jende' be ki gbhien' kime bi teke' Kristo ki jin'
(1:1; 2:11). Nen bo ne Pier kele' kugbonku kuu wo 1i
saake bi’gbenent ki tore be bi'tekjim nin bi’dendenl
ni.

U ye Yesu Kristo ya mekrm bitenkpiib ni nno ne
yé lidendenl nno. Len ne ceéreh binib tuonh isuk

nin bi teh be fenfenm wa nno ten Yesu. U toke' be
ki ye be 1i tekn Yesu Kristo ya taal ni.

Iyonbe ya ya cenbaambe na yé Kristo yaab nin
bipiib ba ya cieb na yé Kristo yaab ben won,
bi'tetem ne li cére binitob 11 bende mitekjim yé
nibonn na. Mi ya tetem ne wongeh ba nja yé Kristo
yaab ki teh Kristo yaab na nmobe biil.

Ifuonde

1 Min Pier; n yé *Yesu Kristo ya tond ne. N kich
kugbonku kuu 1 de ninbi ba Uwien génde' ne ni
yere' Ki te Pont nin Galasi nin Kapadosi nin Asi nin
Bitini ya tinfenm ni, ki yé bicenb ni’bé nno ne. 2Baa
Uwien 14 bobn' ki gende' ne haali uyoyo ni li yé
u’yaab *Mifuoriaanm bo, ki 1i boh *Yesu Kristo 1o
u'sem 1 sokre ki luore ne ne. Uwien 1 juoke ne ki
gbien, ki de ne uyenduon mo ki gbien.



1 Pier 1:3 ii 1 Pier 1:12

Uwien muo' te micecekm Ki nmien'’ te

3Ti peke men Uwien ti'Yonbdaan *Yesu Kristo ya

Baa. U'nimoncient bo ne u cére' ti maa’ ki lere' ki
fe *Yesu Kristo ya mekrm bitenkpiib ni bo, o ti li

mobe lidendenl 14 na nmobe juorm, 4Kki l¢ lifaal 1a
mon, ka 1 saa, joknt mo na 11 ko le. U bonde' lifaal
nno ki ble' ne paaki bé ne. 5 Ne ki rie mitekjim bo
Uwien gu ne nin u’tuom, ki gu ufoforyo, uyowa u li
wuon upaan bo ki ye ni ymere’.

6 Nen bo ne ni poknh. Ni yé mibiikm ke ya bol
saah ni’yenm fenfenno monon la, mibiikm nnoya i
wuoke. 7 Men ne wongeh ki teh ni nmobe mitekjim
monmonm bii na nmobe. Mirfidkm yé nibonn na na

1 li tuu ki te ne. Ama bi dondeh me ne ki bende
mi mon bii ma mon-i. Ni'tekjim nno cen' minskm.

Ni'tekjim nno bo ne, lidaali 1a *Yesu Kristo li fien
uw'ba upaan bo nno, ni li nmobe kupenpeku nin
ukpicke nin lisel. 8 Won wa na laa' wo, ki yie wo,
ki teke' wo ki jin' ka laan 11 bie ki laa' wo. Nen bo ne
ni te uyensongcien wa ta ben ti li taa ifiobon ya ki
toke uw’gber nno ni ki poknh. 9 Nno ne ni laa' na bo
ni teke' *Yesu ki jin'. Nen si: ni'ymisnm.

10 *Uwien ya nobonsoknb la tuore' ki fiin'
minmienm bugben ya gher, ne ki sokn' ne Uwien
bonde' wo1i de ne bupaabu bua nno ya gher. 11Bila
fiin' be i bende Kristo ya Fuoriaanm te bi'ni ki toke'
be na ke nno li tien uyo wa nin ni li tien ma bo ne.
Mi 14 juo' ki toke' be Kristo 14 1i ji ijend ya nin ni ya
puoli b6 u li le ukpicke wa nno ya gber ne. 12Uwien
1a kpiire' ki toke' biriobonsoknb nno ki ye tigher nno
nayé ben nin bi'yul yaar; tu yé bi sokndeh tu ninbi
ba nno yaar ne. Fenfenno ba tokeh tighemonmont
nno ne toke' ne tigher nno ki fie *Mifuofiaanm ya

tuom bo. Uwien ne cére' *Mifuofiaanm nno fen'
paaki bd ki jiire' ni. U'tondb monon ya nun msn be

11 bende tigher nno ya tingi ne.

Lipmobe men mitetemonmonm

13 Nen bo, bonde men ki li gu, ki li co ni’ba, ki li
nmobe lidendenl ki ti gben ki ye ni li le bupaabu
lidaali 1a *Yesu Kristo li fien uw’ba upaan bo nno.
14Ni yé binib ba boh Uwien ma nno, jiii daan men
na laan 1a ben Wien 1o ki teh tibont ta ni’'yenm yie
ma bo nno. 15 Ama ni la li nmobe joknt ni’'tetem
ke ni kime Uwien wa yin' ne nno 1ja nmobe joknt,
16 kime ni kele' *Uwien ya gbonku ni ki ye: «Li yé
men bifiaanb, kime u yé uriaan ne.»

17Ni’kaare ni, ni yih Uwien wa na gendeh, ki buh
unil ke u'tton kpe ma bo ni’'Baa ma nno, li nymobe
men mitetem ma wongeh ki teh ni boh Uwien uyo
wa ni laan te kitink kie bo no. 18 Ni li ben ki ye
Uwienpataa' tibontta nali tuuki te ten ilike ya kur
bii mindkm ne ki de' ne ki wie', ki fien' ne nila guore'
ni'yaajeb ya fuobm ma, ma ymobe mi kunh na bé
nno ni. 19 Ama u taa' Kristo ya sém ma mon ki cen'
nibonn ke ten kipebuk ka ya niba saan na ghé, ka
ymobe joknt ne ki de' ne ki wie'. 20 Uwien 1a gende'
wo ki laa' wa laan fien' uendun, ne ki cére' ninbi
bo, u taa' uba ki wuon' idenforke yie no. 21 Won bo
ne ni teke' Uwien wa mekre' wo bitenkpiib ni, ki
kpieke' wo nno ki jin'. Nen bo ne ni teke' Uwien ki
jin', ki nmobe u’bo lidendenl.

22 Ni pe tighemdnt bo ma nno ne cére' na nmobe
joknt. Nen bo, ni li yie tob imdnmdn ten ninjieb
yie tob ma bo. Tuore men ki li yie tob nin ni’fel ke.
23 Uwien ya gber ne cére' ni maa' ki lere'. Tigber

nno 1a te ten nibonn na 1i saa, tu tuu ki te ne ki

dienh limiel. 24 Ni kele' *Uwien ya ghonku ni ki ye:

«Nisaal ke nisaal te ten timuor ne,

ne nd ke yé u’bo ukpicke nno

te ten mimopuum.

Timuor kuoreh ne tu’puum sokreh.

25 Ama Yonbdaan ya gber tun tuu ki te uyo ke ne.
Tigber nno tun si: bi toke' ne tighemonmont
ta nno.»

1 Nen bo, daan men mibierm ke ya bol nin
milerkjim ke ya bol, ki la nmobe riuon ilele, ki la
nmobe nunfoke, ki la lienh ki saah tob. 2 Li febnh
men Uwien ya gber bo ten kicenfendk febnh ma
libiil bo. Uwien ya gber te ten mibiim ma mon ne,
kili cére ni kpére ki le limiel Uwien saan, 3 kime ni
laa’ Yonbdaan nmobe tinimdnt ma bo.

Kristo te ten litenl ne ki co Uwien ya duku

4 Nekn men Yonbdaan saan. U te ten litenl 1a
fuobe ne. Binib wie'l¢, ne Uwien gende'le, I yé u’bo
nibonmasnn. 5 Ni'mo te ten iten ya fuobe ne. Nen
bo, cére men Uwien 11 taa ne ki me *Mifuonnaanm
ya duku. Ni li yé licekl 1a Uwien gende' 1¢ ki
tien' bitotuorkaab, Ki li teh ituore ki dienh wo ten
*Mifuoniaanm ye ma bo, ne *Yesu Kristo bo, uli tuo
ituore nno. 6 Kime ni kele' *Uwien ya ghonku ni ki
ye:
«Liitke men, n gende' litenl 14 yé n’bo nibonmadnn,
ki tien' litenl 1a co kuduku,
ki ble' Siyon ya du nj,
wa ke duli’bo la, fe ya1i ji wo.»

7Ninbi ba teke' ki jin' nno,



1 Pier 2:8 v 1 Pier 2:13

litenl nno yé ni’bo nibonmadnn ne.

Ama ba nateke' ki jin' nno bo ne ni kele' ki ye:
«Litenl 1a bidumeb wie' 1¢ nno,

len 14 tien' litenkpickl 1a co kuduku,

8Kki yé litenl 1a binib li lekeh li’bo,

ki yé litenl 1a 1i gbdbreh binib mo.»

Bililekeh 1i’'bo, kime ba tuo' Uwien ya gber,

ne Uwien sien' be nno.
9 Ama ninbi yé libol 1a Uwien gende' ¢ ne,

ki yé won ubercien ya totuorkaab,

ki yé linibol 1a te ki de' won baba,

ki yé u'nib.

U gende' ng, ni li kpaandeh u son' ituoncien ya nno
n

€.
Won ne fien' ne licinfiunl ni,
ki kuon' ne wwenwenku kua nmobe kuriuorku nno

ni.
10 Uyo uba na la yé Uwien ya nib,
ama fenfenno ni ji yé u’yaab ne,
na la yé u muo' binib ba micecekm nno,
ama fenfenno ni ji yé u muo' binib ba micecekm ne.

Li nmobe men mitetem ma wongeh ki teh ni yé
Uwien ya nib

11 N’jotiebe, ni yé bicenb ne kitink kie bo ki
gebreh. Nen bo ne n sureh ne ni li coh ni'ba
unisaal ya yenm pe tibont ta bo, tu piendeh wo
u la tien' Uwien yie na nno bo. 12 Ni li nmobe
mitetemonmonm ba na ps Wien bo ya nun b6, 5o ni
yé bilienh ki saah ne isen iba ni ki teh ni teh na bre
monon la, be 11 le ni’tionmonmon ki pcke Uwien u

li baa lidaali 1a.
13Yonbdaan bo, nili blinh ni’'yul udu ya cienb ke

cienb ya nun bé. Ben si: ubercien, won ne nmobe

ticient w’du ya nib ke bo, 14 nin u kaan' binib ba idu
ni be 11 li likeh yi, kili dich ba teh ibiere ya tub, ki li
pekeh ba teh na mon nno.

15 Uwien yie na si: nili teh na mon, no nen bo, ba
yé ijor, ka ben niba nno la fre ki yaare riobu. 16 Li
yé men binib ba si bi’ba. Nila dule nen bo kili teh
na bre. Ama ni li fuobe ni kpe Uwien ya tonsonb

11 li fuobe ma bo. 17 Li dienh men unil ke lisel, ki li
yie ni'tob ba teke' Kristo ki jin', ki 1i boh Uwien, ki
li dienh ubercien lisel.

Tekn men Yesu Kristo ya taal ni

18 Bitonsonbe, ni li blinh ni’yul ni’cenbaambe ya
nun bd, ki tuore ki li fenge be. Na yé nili teh nno
cenbaambe ba yé binimdinb, ki dinge baba ne, ni
li teh nno ba mo ya gher faa. 19 Kime unil na bii'
niba 1o bi jendeh wo, u jin' kuminku Uwien bo, ki
tuo' ijend nno la, ni yé nibonn na mon ne. 20 Ni
tien' na bre 1o bi jendeh ne, ni tuo' ijend nno la, ni
I)mobe Kku le penpeku-u? Ama ni tien' nd mon 1o bi
jéndeh ne ni minde' ki tuo' ijend nno la, nen ne yé
na mon Uwien ya nun bd, 21 kime Uwien yin' ne ni
son na nino. Kristo mo jende' ni’bo nno ne. U tien'
nno o ni'mo 1 tekn u'taal ni ne. 22 Won na tien'
biere, tonnenku mo na fien' w'riobu ni fiebu. 23 Bi
suke' wo, wa jiin', ki jende' wo, wa taa' jer, ama u
taa' u’ba ki nukn' wa buh tibuur tu’donbd ya nuo
ni ne. 24 Won bugben ne taa' u'tiema ghenent ki
teke' ti’biere udoponpon bo, 1o ibicere ji la nmobe
ti’bo tuom, po ti le mifuobm ma cuube. U ya jend
ya ghien ne cére' ni laa' laanfie.

25Imadn, ni la te ten ipe ya cuon' ki yebre' ne, ama
fenfennoniliebe' ni wa kpaah ne, ki gu ne nno saan.

3

Bijeb nin bi’puob li fuobe ma bo bi’dencen ni

1Bipiibe, ni'mo 11 li blinh ni’yul ni’cieb ya nun bd,
1o bi'ni biba ya teke' Uwien ya gber ki jin' monon
la, ki rie bi’puob ya tetem bo, be 1i teke tu ki ji, ki le
ba toke' be gber, 2kime bi li le ni'tetem wien ma bo,
ki nmobe mibom. 3 Ni la tuuke ghenent ya monbe
bo, ki findeh tiyur ki gbiekeh, ki féendeh ni’ba nin
mindkm ya jeféenbont, ki guoh tikpelcer ta nmobe

kuniuorku. 4 Ama cére men ni’'monbe 1 li te ni’fel
bo, ni li ymobe liyenguol, ki li te suoo. Nen ne yé

umonbe wa ya 11 winde, ki mon Uwien ya nun bd
ceen. 3 Nno ne uyo bo ya piib ba 1a yé Uwien ya nib,
ki du u’bo nno, 1a nymobe u ya monbe ne, kime bi 14
blinh bi’yul bi’cieb ya nun b6 ne 6 ten Sara. Sarala
boh *Abraham ne, ki yih wo u’cenbaa. Ni teh na
mon ka céreh niba coh ne jewaanbu la, ni yé won
Sara ya bumu ne.

7 Piiciebe, ni'mo 1 li fuobe nin ni’puob nin
miyenfuom, ki li ben ki ye ba nmobe tuom. Li
selndeh be men, kime ninbi nin ben ke 1i taan' ki
le Uwien ya paabu ne. Bun si: limiel 14 na ymobe
gbenm. Ni teh nno la, niba na 1 pien ni'kaare.

Liteh men na mon
8 N li len na ki fore si: ni'ke 1 li nmobe

iyenmaalbaabe, ki li muoh tob micecekm, ki 1i yie
tob ten ninjicb yie tob ma bo, ki 1i ymobe tinimdnt
tob bo, ki li jiindeh ni’ba tingi. 9Ni la tien bierm ki
tu wa tien' ne mibierm lifenl, ki la suke Ki jiin wa
suke' ne. Nili teh na si: nili mich Uwien ya monm
ki dienh udaan, kime Uwien yin' ne nili teh nen ne,
1o ninbi nin ni'yul 11 le Uwien ya monm.

10 Kime ni kele' *Uwien ya ghonku ni ki ye:
«Wayie wo i li fuobe kili te liwiel ni idaan ke la,
wo 1t li coh u’lenl,

ki la ceére tonnenku 1 li rich u'riobu ni,

11ki daan na bre,

ki li teh na mon,

ki li nuunh uniokpaan nin inunman.

12Kime Yonbdaan ya nun ce bighemandenb bo,
ne u ghé itub ki cengeh bi’kaare bo.

Ama ba teh na bre nno won,

u bulnh ben ibuon ne.» o
I3 Ni'nun mbn ni li teh na mon la, nme li tien

ne na bre? 14 Ni ti baa' be 1 jénde ne, ni teh na
mon ma nno bo monon la, li te men uyensonge
ni. La fenge men nib, ki la cére ni'yenm 1 saa.
15 Ama li dienh men Kristo lisel ni’fel ni, kKime won
ne yé Yonbdaan. Li bondeh men ni’ba uyo ke unil
niire' ne ni’dendenl ya tingi la, ni fre ki jiin udaan.
16 Ama ni li jiindeh nin liyenguol nin mibom. Li
nmobe men iyenmaalmonmon, 1jo ba lienh ki saah
ne isen iba ni, ki ne ni yé Kristo yaab, ki nmobe
mitetemonmonm ma nno bo nno 1 ji ife.

17N1i yé Uwien ya yiem bo ne ni jinh ijend, kime
ni teh na mon ne la, ni mon ki cen' nin ni li teh na
bre ki jinh ijend.

Kristo faake' nin mikuum

18 Kristo nin w’yul kpo' bolm miba kpein ne binib
ya biere bo. Won wa na tien' nd bre nno tuo' ki
teke' ba teh na bre ya kuum ki kpo' o wo 1 taa
ne ki baa Uwien saan. Bi ku' u'nisaalgbenent ama
*Mifuoriaanm cére' u mekre' ki fuobe.

19 Mi cére' u jon' ki ti toke' bitenkpiib ba Iuo ki
te lipekl ni nno monon tighemonmont. 20 Ben si:

binib ba 1a yie' Uwien ya riobu bé uyo bo nno,
uyo wa Uwien 1a duon' u’'yenm ki cére' ni wuoke'
nno ne. U 14 duon' u'yenm uyo wa Nowe la te ki

teh buriercienbu nno ne, Binikaankaab ne la kon'
burierbu nno ki nmere' ki fie miriunm bo. Bi'ke 14 te

biniin ne. 3
21 Mifflunm nno yé ununsii wa pmiendeh ne

fenfenno wuo no ya nennenku ne. Na yé riunsii wa
nendeh tighenent ya joknt, ni yé unil ri taa u’ba ki
de Uwien nin iyenmaalmonmon ne. U ya fiunsii ne
nmiendeh ki rie Yesu Kristo ya mekrm bitenkpiib
ni bo. 22U don' kutaaku bo ki ti kele' Uwien ya
nojie bo ki nmobe mituom Uwien ya tondb nin na
ke nmobe ti’cient nin mituom ke ya bol nno bo.

4

Ijend ya li tu Kristo yaab

1'To, Kristo 1a tuo' ki jin' ijend u'gben ni. Nen
bo, ni'mo 1 li nmobe lifel ki tuo' ki ji ijend ten won,
kime wa tuo' ki jin' ijend u'gben ni la, won nin
ibiere ghiire' ne, 2 o uyo wa sien' wo 1 li fuobe
unendun wuu ni nno, wo 1 1i teh Uwien yie na, ki
daan unisaal fe na. 3 Uyo uba, ni 1a teh ba na pe
Wien bo yie na, ne ni ti wuoke'. Nila teh lisonsondl
ne, ki teh unisaal fe tibont ta, ki riuh ki yibeh, ki
jinh unifenjin, ki taakeh ki kaah, ki jinh ki fiuh ki
yibeh, ki pe ibule bo. Ibule bo ya paanm yé ijuoke
ya bonn ne Uwien ya nun bd. 4 Fenfenno, bilaa' na
ji tuuke bi’'sonsondkendkaal nno bo ma nno, ne ni
jin' be, bi ji sukreh ne. 5 Ama bi li toke wa bonde'
wo 1 bu binifuob nin bitenkpiib ke tibuur nno, bi
son' na ke. 6 Nen bo ne bi toke' bitenkpiib monon
tighemonmont. Bila kpo' binib ke kpuokeh ma bo

ne. Bi toke' be tighemonmont nno ro Mifuoriaanm
bo be 11 li fuobe ten Uwien ne.

Kristo yaab li fuobe ma nin bi’tob

7 Tibont ke ya gbenm nekn' ni no! Nen bo, li
mobe men miyenfuom, kili coh ni’ba no kili freh
ki kaareh. 8 Ni li kpic ki li teh na si: 1li yie men
tob nin ni’'fel ke, kime miyiem céreh binib féreh tob
ibiere ya yebe ne.

9Li teknh men tob kucenku ki la julnh. 10 Uwien
de' unil ke bupaabu jeje ne. Wa ke 1 li yé
utonsonmonmon wa taah u laa' bupaabu bua nno
ki toreh bitob. 11 Wa ke ye wo 1i len la, wo 11 len
Uwien ya gher. Wa toreh binib la, wo 11 1i toreh

nin Uwien de' wo mituom ma nno. Nen ne li cére
*Yesu Kristo bo be 1l pcke Uwien isen ke ni. Won ne

si ukpieke nin mituom uyo ke. Ami.

Ba jéndeh Kristo bo nno, Uwien ya monm te bi’ho

12 N'jotiebe, la cére men ni te ijendcien ya ni i
sienh ten umu nno 11 cuo ne yokm. I tu' ne o n¢
i wuon ki ye ni nmobe mitekjim monmonm bii
na nmobe ne? Nen bo, ni la li maaleh ki teh ni
yé nibonlurkaann ne. 13 Ama li poknh men, kime
ninbi nin Kristo ne taan' ki jendeh, 1o lidaali 1a u
li nen u’kpieke upaan bo nno ni li te uyensongcien
ni ki poknh. 14 Bi sukreh ne, kime ni yé Kristo
yaab la, Uwien ya monm te ni’bo, kime *Uwien ya
Fuoriaanm ma nmobe ukpicke nno te ni’bo. 15Ni'ni
uba 13 cére be i li jendeh wo ki ye u ku' unil, bii u
sun', bii u tien' niba ni bre, bii u kon' uba ya gher
ni. 16 Ama u yé Kristo yo ma nno ne bi jendeh wo
la, ula cére' fe 1i cuo wo, wo 11 li kpiekreh Uwien bi
yih wo Kristo yo ma nno bo. 17 Tibuur ya yo baa' njo,

ne Uwien li kpie ki bu u’yaab ne. To, nl yé u cin' nin
tinbibayéu’yaabla, bayie'kateke' u’ghemonmont
nno yaam li ti fore mila bo?
18 Ni yé:
«Ugbemondaan ya nmerm li faake la,
ni ji li te mila wa na kpe Wien ya sen, ki yé
ubierdaan bo?»

19Nen bo, bi jendeh ba Uwien ya yiem bo nno, be
1 li tuu ki teh na mon, ki taa bi’ba ki yukn won wa
nien' tibont ke, ki yé umemdndaan nno ya nuo ni.

S

Kristo yaab ya cienb li teh ma bo

1 Fenfenno, n sureh ba yé Kristo yaab ya cienb
ni'ni nno ne. Min monon yé Kristo yaab ya cien ne
ten ben, ki yé umosnkunl Kristo jin' ijend ya ke nno
bo, ki 1i Ie Kristo li ien u’kpicke wa upaan bo nno.
N sureh ben ne ki teh: 2 «Li kpaah men Uwien fyukn'
ne binib ba nno, kililikeh be, kila cére nenli te ten
niyé liwobl ne ni’bo, ama ne¢ 1 li yé ni'yenm ni, ten
Uwien yie ma bo. Ni la sonh ki nuunh like, ama
cére men ni'yenm 11 li pe lituonl nno bo. 3Uwien ne
taa' be ki gukn' ni'nuo ni. Ni la nuuke be ten ni yé
bi’'yonbdenb ne, ama ni cére ni'tetem 11 1li wongeh
be, bili teh ma bo.» 4 Nno ne Kristo wa yé ba kpaah
u'nib ya cien nno li rien u’ba upaan bo uyo wa nno,
nililelisuul 1a nmobe kuriuorku kua na i ghen nno.

Kristo yaab ke li teh ma bo
5 Ninbi biféenbe ni'mo 1 li blinh ni’yul bicienb ya
nun bo.
Kristo yo ke Kristo yo 11 i jiindeh u’ba tingi bitob
yanun bd, kime ni kele' *Uwien ya ghonku ni ki ye:

«Uwien nen ba ymobe tighengt,
ama u teh ba jiindeh bi'ba tingi tinimsnt.»

6 Nen bo, li jiindeh men ni’ba tingi Uwien,
mituom ke ya daan, ya nun bé o wo 1i kpicke ne
u sien' uyo wa wo 1i kpieke ne nno. 7Litaah men na
ke cicke ne ki nukndeh wo, kime won ne likeh ne.

8 Li coh men ni'ba, ki la goh, kime ni’'nennend
usenpol te ten uyenbol ne, ki gbokeh ki lindeh ni’ke

saan ki nuunh unil wo 1 cuo. 9La cébe wo men
ni’ba, tuore men ki li du Uwien bo, ki li ben ki ye

ni'yaab Kristo yaab ba ke mo te unendun wuu ni
nno mo jéndeh ten ninbi ne. 10Nili jende, ama na
11 wuoke ki gbien. Ni yé Kristo yaab ma nno ne
Uwien, tinimdnt ke ya daan, yin' ne ni le u’kpicke
wa na nmobe ghenm. Won nin u’yul ne 1i monge
ne ki ti gben, ki de ne mituom, ki cére ni’'tekjim
i faake, ki cére niba la fre ki jénge ne u’sen ni.
11 Uwien ne si mituom uyo wa na nmobe ghenm.
Ami.
Micibm

12 Ti'ninje Silfen™ wa n du w’bo nno ne tore' nni
n kele' inobonkaanke yie 11 sure ne, ki toke ne ki ye
Uwien ya paabu yé imdn ne. Tuore men Ki li nuuke

13 Ni'tob ba Uwien ginde' be, bi te Babilonn ni

nno fuondeh ne. Nbuk Mark mo fuondeh ne.
14Ni fuonde tob monmonm ten ninjieb nin ninsieb

fuondeh tob ma bo,
Uwien 11 de ninbi Kristo yaab ke uyenduon.

* 5:12 Liike Ituon 15:22, 40.

